
KOKOŠ ZA JEJO DAĆ RĚKA

a)	 něšto	ze	špatnym	wunoškom	předać
b)	 sej	młódšu	žonu	pytać
c)	 so	w	ratarstwje	wuznawać

Prawa	je	wotmołwa	a.
Hdyž daš kokoš za jejo, něšto wotedaš abo předaš a za to něšto dóstanješ, štož je wjele 
mjenje hódne. To je kaž w bajce wo zbožownym Hanzu, kotryž je dulu złota za konja dał, 
toho potom na kruwu, kruwu na swinjo a skónčnje swinjo na husycu. Na kóncu dósta  
za husycu ćežki kamjeń, kotryž da do studnje padnyć a přińdźe z prózdnymaj rukomaj,  
ale wjesoły domoj. 

Takle móžeš tež prajić:
• 	něšto	jara	tunjo	předać
• 	něšto	pod	hódnotu	předać/wotedać

Připódla prajene:
Serbšćina	znaje	za	to	rjane	přisłowo:	Tuńšo dyžli tunjo je hłupje.

Přikład za wužiwanje: 
Nó,	to	sy	mi	w	měsće	derje	pobył.	Sy kokoš za jejo dał,	nětko	maš	hišće	mjenje	hač	do	
toho.	(Lubina	Hajduk-Veljkovićowa)


